
Non un khindar

U
n milione di firme a sostegno
delle comunità linguistiche di
minoranza. Questo l’obiettivo

del progetto Minority SafePack, con il
quale si chiede alla Commissione eu-
ropea di varare una serie di misure
per migliorare la tutela delle mino-
ranze e per rafforzare le diversità
culturali all’interno dell’Unione. Il Mi-
nority SafePack è un progetto attivato
dal basso, dagli stessi cittadini euro-

pei, che include un insieme di misure
per la tutela delle persone apparte-
nenti ad una minoranza nazionale e
linguistica e per il mantenimento e lo
sviluppo del patrimonio culturale eu-
ropeo, nel rispetto e nella valorizza-
zione della varietà culturale e
linguistica che caratterizza il Vecchio
Continente, dove circa 50 milioni di
persone appartengono ad una comu-
nità di minoranza.

Le nostre minoranze linguistiche sono un valore

SOSTIENILE CON LA TUA FIRMA!
Più forza alle minoranze europee

www.minority-safepack.eu

S
ono state molte le richieste di poter
aver un piccolo ricordo del Pez del
Prinzep, l’abete cimbro schiantatosi

lo scorso 14 novembre. Il Comune di La-
varone ha così deciso di realizzare delle
rotelle con il legno del gigante del bosco:
con la parte più grossa del tronco saranno
realizzate una decina di rotelle dal diame-
tro di 1 ,3 metri da consegnare al Muse,
all'Università di Padova ed ai Distretti Fo-
restali trentini. Con i rami verranno inve-
ce realizzate cinquemila rotelle più piccole
per i cittadini.

Vünftausankh rodln - nètt ummana
mearar, nètt ummana mindar – bartn
khemmen gemacht pinn holtz von
Pez von Prinzep, da groaz tånn boda
iz gevallt atz 14 von vorgånnate no-
vembre, abegeschlakk von bint. Lai a
par tang darnå da sèll schaüla nacht
vo bint, nåmp dar khesar vo Laghetto
soinda sa gest ågiheft di arbatn zo
süacha zo schütza daz sèll boda iz no
gistånt vo dar groaz tånn. Di ma-
nèkkar vo Lavròu, girüaft von Kamòu
pittnåndar pinn kustòde forstale Da-
miano Zanocco, håm gearbatet vil nå
in tòkkn vo albar zoa zo maga haltn
darzuar allz daz sèll boda hatt ge-
makk khemmen guat zo gidenkha
disan monumént vo dar natùr. Dar
earst toal von dikh zoll bart
khemmen gilazzt in balt, sèmm bo
dar iz givallt un gihakht tortimìtt: asó
bartma mang soin guat z’ sega boda
dar albar iz gest krånkh. Disar tòkko
iz lång vunf-sèks mètre. ’Z holtz lai
sèmm nåmp iz khent anvétze gisaget
in dünne rödela: soinda sa gest ploa-
ze musèi un università bo da håm gi-
vorst zo håba an tòkko zo maga drau
studjàrn. A rödele bart khemmen gètt
in Kamòu vo Lusérn o. In dise månat
però mearar baz ummaz hatt boll
pensàrt zo giana zo nemmanen
alùmma an souvenir von albar, sto-
lante di tòkkn holtz boda beratn
khent gètt dar Università zo magase
studjàrn. Alóra di raisar soin khennt
augimécht anìaglan pitnan nummar,
gimèzzt, gisaget un gitrak tschèrm in

da alt schual vo Lavròu. Afti sait Fa-
cebook “Avez del Prinzep”, boda hatt
est mearar baz sèkhshundart ’z gi-
valltmar, makma seng tage vor tage
bazta di laüt soin nå zu tüana zo
halta lente in albar: di vünftausankh
rödela soin sa khent gesaget un ge-
lekk zo dèrra. Sa bartn soin boróatet
zuar in summar un auzgètt alln. Di-
tza iz sichar eppaz gåntz schümma
zo maga gidenkhan da groaz tånn
vodar Zimbar Hoachebene, bobar biar
Lusérnar håm vil gehaltet gearn.

’Z kriage in hümbl vo Lusérn

S
idar azza håm augirichtet di
earstn areoplé un finn in di
djardar achtzekh von ’900 in

ünsar hümbl soinda khent duchgi-
vüart di drai gröazarstn kriang vodar
bèlt.
Di earstn djar von ’900, vor daz earst
bèltkriage, di belesan areoplé, gima-
cht pitt holtz un spago, soin khent in
unsar hümbl zo fotografàra di fört
balda ünsarne altn soin någest auzo-
machase. In gratzia von sèlln foto di
belesan håm darvért bo ’z soinda gest
di fört von hoachpon un håm
vorstånt bo auzostèlla di kanü zo ma-

gase distrüdjarn. Di sèlln kanü håm
ågiheft zo schiaza ’z djar 1915 un a
djar drau di soldàn håm ågiheft zo
töatase anåndar in ünsar hümbl o.
Durch daz gåntz earst bèltkriage afti
earde daz 10% von soldàn soin gi-
stånt gitöatet (daz dupplte baz in daz
zboate bèltkriage), ma von sèllnen
boda håm gikhempft in hümbl di
toatn soin gest daz 77%. Biane soin
gest guat z’stiana lente vor vil zait, un
vor ditza di sèlln bintsche soin khent
gikhennt in da gåntz bèlt, azpe dar
Manfred von Richthofen, dar Roat Ba-
rù.

Di pestn von khoasar, di Fliegerkompa-
nie 55j, gikhennt azpe Kaiser Staffel,
soin gistånt nåmp Pèrsan, a Cirè, un
håm gikriaget in ünsar hümbl.
Eppaz schümmaz izta vürkhennt
balda ummandar vodar sèll Kompanie,
Josef Kiss, iz khent argimèkhett un iz
gistorbet. Intånto azza soin nå gest zo
bograbanen alle di areoplé von bele-
san, von frantschesan un von inglé-
san soinen pasàrt obar un invétze
baz zo schiaza odar djukan granàttn
håmsa gilatt valln an kråntz roasan
zo grüazanen sovl azpe dar berat gest
a tschell.
Durch daz zboate bèltkriage unsar
hümbl iz gest bichte umbrómm vo da
soinda pasàrt di areoplé von meriké
un von inglésan arzodjukha sklöpp
un gièzza vor di partidjé von 7 Ka-
moündar un von Åndarpèrng.
Azpe in earst bèltkriage soinsen gètt
zo tüana zo fotografàra ünsarne
beldar zoa zo maga hüatn un zo bo-
róatase zo maga durchgian pin
soldàn zuar ’z Taütschlånt.
Verte daz sèll kriage di meriké soinse
lai boróatet zo macha an åndarz
kontro di Rüss. Sa soinse givörtet ke
di areoplé von Rüss hebatn gimakk
herkhemmen obar in Prennar zuar ’z
Beleschlånt un asó håmsa detzìdart
auzostèlla 18 SAM (Surface-to-air Mis-
sile) da vorå üs afti Åndarnpèrng au-
richtante, azpe NATO, di Base Tuono
nåmp Folgràit. Vo sèmm di belesan
soldàn vodar NATO beratn gest guat
arzomèkka di areoplé von Rüss finn
aftn Prennar. Da sèll Base iz khennt
augispèrrt ’z djar 1977 un an lestn
ünsar hümbl o hatt gimak håm patze.

Rodolfo

Vünftausankh vert “Pez del
Prinzep”

Ploaz tòkkn von albar bartn khemmen gètt in musèi
un dar università

I
n tage vo haüt, in di meararstn
famìldje, arbateta nèt lai dar tatta,
ma di måmma o ... un iz da ke ’z

hevanda å zo spila di non, ma matze
auzbèksln pitt niamat! Se håm ploaza
zait zo stiana pitt ünsarne khindar.
Sa soin guat zo vorgèzza in orolódjo
un schenkhan asó alla soi zait in
khlumman. Sa soin no guat zo lüsna
un håm hèrta a guatz bort zo ziagade
au, benn du pist nidargeslakk! Di
måmma un dar tatta håm hèrta zo
loava hintar un vür, vor arbat odar
vor mestìarn. Åna non makma nèt
stian! ’Z iz eppaz kartza schümma
haltn a mint, non un khindar, benn
sa stian pittnåndar: sa vorstìanse
hèrta un sa haltnse gearn. Seånka az,
a tiabas a bòtta, parìrnsa eppaz
kartza guat pinn khindar, soinsa guat
zo machanse volng! Di non machan
tüan in khindar daz sèll boda ma-
chan di groazan un ditza, in ta’ vo
haüt, iz eppaz guat. Dise non soin
azpi di engela von khindar, att disa
bèlt! Sa soin süaz, sa ren laise, sa
kontàrn vil schümmane, långe un lu-
stege stòrdje un di khlumman stian
sèmm, offe pinn maul, zo lüsna, fina-
mài urn. Benn sa spiln pinn khindar,
khearnsa bidar bodrùmm zo soina
khlumma se o. Di non lirnen no in
khindar zo peta, sa nemmense pa nar
hånt un vüarnse auz pa beng. A
hentle in a groaza hånt ... da groaz
macht höarn sichar da khlumma!
Allz ditza macht lachan ’z hèrtz! Di
non nemmen no au atti schoaz di
khindar un sa håm hèrta eppaz zo
kontàranen. Di khlumman lirnen in
non daz naüge, un di non lirnen in
khindar daz alt, boda mocht nèt soin
vorgèzzt! I gloabe ke anìaglaz khinn

böllat gelàichan soin non. Ma magat
khön ke di khindar “pazzan” pinn
non: ummaz tüat gerècht in åndar. Di
non helvan in khindar krescharn un
di khindar machan stian di non
djung!
I gedenkhmar ke moi nono hatme
gevånk pan hentle un soin gånt
durch pa lånt, dar hattmar zuargere-
det durchauz, un gelirntmar alla
darsòrt, un khöttmar azze habe hèrta
zo grüaza alle di sèlln bode bokhénn
un zo lachase å. Att ditza hattarda
gehaltet! Bar soin gånt vil au kan
Pillele vo Santantone zo peta, ... zèrte
sachandar stian in hèrtz vor hèrta.
Moi nona hattmar hèrta khött: “o lia-
ba moi diarn, i pitt un pet aztar gea
hèrta allz gerècht”! I hån nètt ge-
khennt di muatar un in vatar vo
moin tatta, un ditza tüatmar ånt. Di
khindar boda håm di non soin raich,
di raicharste vo dar gåntzan bèlt!
Vorgèll’z Gott in alln in non, vor daz
guat un daz peste, bosa trang alle
tang in ünsar lem: sa züntn å a liacht
bodase nia darléscht in ünsarne
hèrtzar!

S.F.

Lunedì 2 aprile alle ore 15 l'inaugurazione della nuova mostra

Minority Safepack

Foto tratte dalla pagina Facebook
"Avez del Prinzep"

Resti di un aereo italiano Caproni abbattuto nei pressi di Forte Werk Lusérn. La
didascalia porta la data 25.08.1916.
Foto Archivio Centro Documentazione Luserna - www.lusern.it


